КОМИ РЕСПУБЛИКАСА ВЕСЬКÖДЛАН КОТЫРЛӦН 
ШУӦМ
«1941-1945 воясся Айму вӧсна Ыджыд тышын Ыджыд Вермӧм лун  пасйӧмкӧд йитӧдын торъя категория гражданалы республиканскӧй сьӧм мынтӧмӧн социальнӧя отсалӧм йылысь» Коми Республикаса Веськӧдлан котырлӧн 2010 во ӧшым тӧлысь 20 лунся 449 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «1941-1945 воясся Айму вӧсна Ыджыд тышын Ыджыд Вермӧм лун пасйӧмкӧд йитӧдын торъя категория гражданалы республиканскӧй сьӧм мынтӧмӧн социальнӧя отсалӧм йылысь» Коми Республикаса Веськӧдлан котырлӧн 2010 во ӧшым тӧлысь 20 лунся 449 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс вежысьлысь могъяс олӧмӧ пӧртысь – 
Коми Республикаса экономика сӧвмӧдан, 
промышленносьт да транспорт министр                                   Л. Максимова
Сыктывкар
2025 вося рака тӧлысь 14 лун
65 №
Коми Республикаса Веськӧдлан котырлӧн
2025 во рака тӧлысь 14 лунся 65 №-а шуӧм дорӧ
СОДТӦД
«1941-1945 воясся Айму вӧсна Ыджыд тышын Ыджыд Вермӧм лун пасйӧмкӧд йитӧдын торъя категория гражданалы республиканскӧй сьӧм мынтӧмӧн социальнӧя отсалӧм йылысь» Коми Республикаса Веськӧдлан котырлӧн 2010 во ӧшым тӧлысь 20 лунся 449 №-а шуӧмӧ пыртӧм
ВЕЖСЬӦМЪЯС
1. «1941-1945 воясся Айму вӧсна Ыджыд тышын Ыджыд Вермӧм лун пасйӧмкӧд йитӧдын торъя категория гражданалы республиканскӧй сьӧм мынтӧмӧн социальнӧя отсалӧм йылысь» Коми Республикаса Веськӧдлан котырлӧн 2010 во ӧшым тӧлысь 20 лунся 449 №-а шуӧмын:
1) нимсӧ гижны тадзи:
«1941-1945 воясся Айму вӧсна Ыджыд тышын Ыджыд Вермӧм лун пасйӧмкӧд йитӧдын торъя категория гражданалы социальнӧя отсалӧм йылысь»;
2) содтыны татшӧм сюрӧса 11 пункт: 
«11. Урчитны 2025 воын 1941-1945 воясся Айму вӧсна Ыджыд тышын Вермӧмсянь 80 во пасйӧмкӧд йитӧдын торъя категория гражданалы олан жыр дзоньталӧм вылӧ рӧскод вештӧм вылӧ ӧтчыдысь материальнӧй отсӧгӧн социальнӧя отсалан мера збыльвывса рӧскод мындаын, но 100 000 шайтысь абу унджык татшӧм категория гражданалы:
1941-1945 воясся Айму вӧсна Ыджыд тышын Вермӧмсянь 80 во пасйӧмкӧд йитӧдын торъя категория гражданалы олан жыр дзоньталӧм вылӧ рӧскод вештӧм вылӧ ӧтчыдысь материальнӧй отсӧгӧн социальнӧя отсалан мера сетан пӧрадок да условиеяс 2 №-а содтӧд серти.
1) Айму вӧсна Ыджыд тышса ветеранъяслы, кутшӧмъясӧс индӧма «Ветеранъяс йылысь» 1995 во тӧвшӧр тӧлысь 12 лунся 5-ФЗ №-а Федеральнӧй оланпаслӧн 2 статья 1 пунктса 1–4 пунктувъясын;
2) Айму вӧсна Ыджыд тышса вермытӧмъяслы;
3) Мӧд мирӧвӧй война кадӧ фашистъясӧн да налӧн союзникъясӧн лӧсьӧдӧм концлагеръясын, геттоясын да мырдӧн кутан мукӧд местаын тыр арлыдтӧм вӧвлӧм узникъяслы;
4) нацистскӧй концлагерьясын, тюрьмаясын да геттоясын вӧвлӧм тыр арлыда узникъяслы;
5) Финляндиякӧд тыш, Айму вӧсна Ыджыд тыш, Япониякӧд тыш кадӧ пӧгибнитӧм военнослужащӧйяслӧн дӧваяслы (дӧвечьяслы); 
6) Айму вӧсна Ыджыд тышын кувсьӧм инвалидъяслӧн да Айму вӧсна Ыджыд тышын участвуйтысьяслӧн дӧваяслы (дӧвечьяслы).»;
3) 2 пункт гижны тадзи:
«2. Вынсьӧдны:
1) 1941-1945 воясся Айму вӧсна Ыджыд тышын Вермӧм лун пасйӧмкӧд йитӧдын торъя категория гражданалы республиканскӧй сьӧм мынтӧмӧн социальнӧя отсалан мера сетан пӧрадок да условиеяс 1 №-а содтӧд серти;
2) 1941-1945 воясся Айму вӧсна Ыджыд тышын Вермӧмсянь 80 во пасйӧмкӧд йитӧдын торъя категория гражданалы олан жыр дзоньталӧм вылӧ рӧскод вештӧм вылӧ ӧтчыдысь материальнӧй отсӧгӧн социальнӧя отсалан мера сетан пӧрадок да условиеяс 2 №-а содтӧд серти.»; 
4) 3 пунктын «1 пунктын индӧм республиканскӧй сьӧм мынтӧмӧн» кывъяс вежны «1, 11 пунктъясын индӧм социальнӧя отсалан мераяс» кывъясӧн.
2. 1941-1945 воясся Айму вӧсна Ыджыд тышын Вермӧм лун пасйӧмкӧд йитӧдын торъя категория гражданалы республиканскӧй сьӧм мынтӧмӧн социальнӧя отсалан мера сетан пӧрадокын да условиеясын, мый вынсьӧдӧма шуӧмӧн (содтӧд):
грифын «содтӧд» кыв вежны «1 №-а содтӧд».
3. Содтыны шуӧм дорӧ 2 №-а содтӧд тайӧ вежсьӧмъяс дорӧ содтӧд серти.
«1941-1945 воясся 
Айму вӧсна Ыджыд тышын
Ыджыд Вермӧм лун 
пасйӧмкӧд йитӧдын 
торъя категория гражданалы
республиканскӧй сьӧм мынтӧмӧн
социальнӧя отсалӧм йылысь» 
Коми Республикаса Веськӧдлан котырлӧн 
2010 во ӧшым тӧлысь 20 лунся
449 №-а шуӧмӧ пыртӧм вежсьӧмъяс дорӧ 
СОДТӦД
«ВЫНСЬӦДӦМА
2010 во ӧшым тӧлысь 20 лунся
449 №-а шуӧмӧн
(2 №-а содтӧд)
1941-1945 воясся Айму вӧсна Ыджыд тышын Вермӧмсянь 80 во пасйӧмкӧд йитӧдын торъя категория гражданалы олан жыр дзоньталӧм вылӧ рӧскод вештӧм вылӧ ӧтчыдысь материальнӧй отсӧгӧн социальнӧя отсалан мера сетан 
ПӦРАДОК ДА УСЛОВИЕЯС
1. Тайӧ Пӧрадок да условиеясыс ладмӧдӧны 1941-1945 воясся Айму вӧсна Ыджыд тышын Вермӧмсянь 80 во пасйӧмкӧд йитӧдын торъя категория гражданалы олан жыр дзоньталӧм вылӧ, мый вылӧ эмбуралан инӧдыс эм Россия Федерацияса торъя категорияа гражданалӧн, кодъяс олӧны Коми Республикаса мутасын меститчысь тайӧ олан жырйын, рӧскод вештӧм вылӧ ӧтчыдысь материальнӧй отсӧгӧн социальнӧя отсалан мера сетан  юалӧмъяс (водзӧ – граждана, материальнӧй отсӧг).
2. Материальнӧй отсӧгсӧ сетӧны татшӧм категорияяса гражданалы:
1) «Ветеранъяс йылысь» 1995 во тӧвшӧр тӧлысь 12 лунся 5-ФЗ №-а Федеральнӧй оланпаслӧн 2 статья 1 пунктса 1–4 пунктувъясын индӧм йӧз лыдысь Айму вӧсна Ыджыд тышса ветеранъяслы;
2) Айму вӧсна Ыджыд тышса вермытӧмъяслы;
3) Мӧд мирӧвӧй война кадӧ фашистъясӧн да налӧн союзникъясӧн лӧсьӧдӧм концлагеръясын, геттоясын да мырдӧн кутан мукӧд местаын тыр арлыдтӧм вӧвлӧм узникъяслы;
4) нацистскӧй концлагерьясын, тюрьмаясын да геттоясын вӧвлӧм тыр арлыда узникъяслы; 
5) Финляндиякӧд тыш, Айму вӧсна Ыджыд тыш, Япониякӧд тыш кадӧ пӧгибнитӧм военнослужащӧйяслӧн дӧваяслы (дӧвечьяслы);
6) Айму вӧсна Ыджыд тышын кувсьӧм инвалидъяслӧн да Айму вӧсна Ыджыд тышын участвуйтысьяслӧн дӧваяслы (дӧвечьяслы).
Сэк, кор гражданин пырӧ тайӧ пунктын индӧм некымын категория граждана лыдӧ, материальнӧй отсӧгсӧ сетӧны гражданинлӧн бӧрйӧм серти ӧти категория серти. 
3. Материальнӧй отсӧгсӧ сетӧны ӧтпырйӧ татшӧм условиеясӧ кутчысигӧн:
1) олан жырйыс, кӧні нуӧдӧма дзоньталӧм, меститчӧма Коми Республика мутасын;
2) материальнӧй отсӧгсӧ сетӧны гражданинлысь ӧти олан жыр дзоньталӧм серти тайӧ пунктса 6 пунктулын индӧм уджъяс нуӧдӧмкӧд йитчӧм рӧскод вештӧм вылӧ;
3) оланпастэчасӧн урчитӧм пӧрадок серти олан жырсӧ абу шуӧма овны позьтӧмӧн, либӧ уна патераа керкасӧ, кӧні меститчӧма олан жырйыс, абу шуӧма аварийнӧйӧн да разьны-косявны либӧ выльмӧдны коланаӧн;
4) олан жыр кутысьӧн лоӧ тайӧ Пӧрадоклӧн да условиеяслӧн 2 пунктын индӧм йӧз лыдысь гражданин (граждана), коді олӧ (олӧны) сылӧн (налӧн) олан жырйын;
5) олан жырсӧ дзоньталӧма 2025 воын пӧдрада организацияӧс либӧ ас вылӧ уджалысьӧс корӧмӧн;
6) материальнӧй отсӧгсӧ сетӧны гражданинӧн 2025 воын олан жыр дзоньталӧмкӧд йитчӧм татшӧм сикас уджъяс нуӧдӧм вылӧ вӧчӧм рӧскод вештӧм вылӧ:
олан жыръяс дзоньталӧм вылӧ проектно-сметнӧй документация дасьтӧм;
сантехническӧй оборудование дзоньталӧм да вежӧм;
электропроводка да электрическӧй оборудование (розеткаяс, выключательяс) дзоньталӧм да вежӧм;
олан жырйын ва сетан, канализация, патерапытшса разводкалысь шӧр шоныд сетан трубопроводъяссӧ дзоньталӧм либӧ вежӧм;
пӧсь, кӧдзыд ваӧн могмӧдӧмсӧ арталан индивидуальнӧй приборъяс пукталӧм;
олан жыръяслысь пытшкӧсссӧ вочасӧн дзоньталӧм (сы лыдын стенъяс, йиркъяс штукатуритӧм, найӧс краситӧм либӧ шпалер клеитӧм, либӧ стенъяссӧ кафельнӧй плитаӧн эжӧм; пу джоджъяс краситӧм, линолеумӧн либӧ ламинатӧн джоджъяс вӧчӧм);
ӧшинь да ӧдзӧс костъяс дзоньталӧм, вежӧм, кильчӧ дзоньталӧм;
олан керка вевт дзоньталӧм, вевт вежӧм (уна патераа керка вевт кындзи);
балконъяс да лоджияяс дзоньталӧм (стеклӧалӧм, важ стеклӧсӧ выль вылӧ вежӧм, пытшкӧсса уджъяс, лэбъяс дзоньталӧм да с.в.);
дзоньталӧм, став сикас ломтысян пачьяссӧ, тшын трубаяссӧ да налысь подувъяссӧ выльысь тэчӧм;
7) сэк, кор ӧти олан жырйын, кутшӧм пырӧ ӧтувъя эмбурӧ либӧ пайӧ босьтӧмӧн ӧтувъя эмбурӧ, олӧны тайӧ Пӧрадоклӧн да условиеяслӧн 2 пунктын индӧм кык либӧ унджык гражданин, сьӧма отсӧгсӧ сетӧны татшӧм граждана пиысь ӧтилы налӧн бӧрйӧм серти. 
4. Материальнӧй отсӧгсӧ сетӧны гражданинлы ӧтчыдысь олан жыр дзоньталӧм вылӧ збыль вӧчӧм рӧскод мындаын, кутшӧмлысь мындасӧ урчитӧ Коми Республикаса канму сьӧмкуд учреждение – олысьяслы социальнӧй отсӧг сетан комплекснӧй шӧрин (водзӧ – шӧрин) тайӧ Пӧрадоклӧн да условиеяслӧн 5 пунктса 5-8 пунктувъясын индӧм да гражданинӧн сетӧм документъяс подув вылын, но 100 000 шайтысь оз унджык. 
5. Материальнӧй отсӧгсӧ сетӧм могысь гражданин (Россия Федерацияса оланпастэчас серти сійӧс петкӧдлысь морт) (водзӧ – шыӧдчысь) 2025 вося вӧльгым тӧлысь 1 лунысь оз сёрджык сетӧ шӧринӧ гражданинлӧн оланін серти (овланін серти) заявление форма серти, кутшӧмӧс вынсьӧдӧма Коми Республикаса удж, уджӧн могмӧдан да социальнӧя доръян Министерстволӧн тшӧктӧдӧн (водзӧ – Министерство) да йӧзӧдӧма Министерстволӧн официальнӧй сайтын (водзӧ – заявление), а сідзжӧ татшӧм документъяс:
1) гражданинӧс эскӧдысь документ (сэк, кор гражданин нимсянь уджалӧ Россия Федерацияса оланпастэчас серти сійӧс петкӧдлысь морт, содтӧд сетсьӧны петкӧдлысьӧс эскӧдысь документ да лӧсялана уджмогъяссӧ эскӧдысь документ);
2) документ, кутшӧм эскӧдӧ, мый гражданин пырӧ тайӧ Пӧрадоклӧн да условиеяслӧн 2 пунктулын индӧм граждана категорияясысь ӧтиӧ;
3) документ (тӧдмӧгъяс), кутшӧм эскӧдӧ (кутшӧмъяс эскӧдӧны) оланін серти Коми Республикаса мутасын меститчӧм олан жырйын, кӧні нуӧдӧма дзоньтасян уджъяс, олӧмсӧ (сэк, кор Коми Республикаын лӧсялана органъяслӧн да организацияяслӧн абуӧсь лӧсялана тӧдмӧгъясыс);
4) гражданин да пӧдраднӧй организация либӧ ас вылӧ уджалысь костын, коді 2025 воын дзоньталіс олан жыр, сметаяс содтӧмӧн уджъяс вӧчӧм вылӧ сёрнитчӧм кырымалӧм (водзӧ – сёрнитчӧм);
5) вӧчӧм уджъяс примитӧм йылысь акт, кутшӧмӧс кырымалӧма гражданин да пӧдраднӧй организацияӧн веськӧдлысь либӧ ас вылӧ уджалысь, коді дзоньталіс олан жыр;
6) вӧчӧм уджлӧн дон йылысь справка, кутшӧмӧс кырымалӧма пӧдраднӧй организацияӧн веськӧдлысь либӧ ас вылӧ уджалысь, коді дзоньталіс олан жыр;
7) документъяс, кутшӧмъяс эскӧдӧны олан жыр дзоньталӧм серти вӧчӧм уджъясысь гражданинӧн мынтысьӧмсӧ;
8) мынтысяна документъяс, кутшӧмъяс эскӧдӧны олан жыр  дзоньталӧм вылӧ колана стрӧитчан да отделочнӧй материалъяс да оборудование ньӧбӧмысь мынтысьӧмсӧ (банкса мынтысяна документъяс либӧ мынтысьӧм йылысь квитанцияяс да кассӧвӧй чекъяс, либӧ тӧварнӧй чекъяс (тшӧт-фактураяс) да кассӧвӧй чекъяс (воан кассӧвӧй ордеръяс) (сэк, кор сёрнитчӧмын пасйӧма дзоньтасян уджъяс вӧчӧм вылӧ гражданинӧн сетӧм материалысь уджъяс вӧчӧмсӧ).
6. Шыӧдчысь вермӧ сетны:
1) гражданинлӧн олан жыр серти тӧдмӧгъяс, кутшӧмъясӧс пыртӧма Вӧрзьӧдны позьтӧм эмбурлӧн ӧтувъя канму реестрӧ;
2) документ (тӧдмӧгъяс), кутшӧм эскӧдӧ (кутшӧмъяс эскӧдӧны) оланін серти Коми Республикаса мутасын меститчӧм олан жырйын, кӧні нуӧдӧма дзоньтасян уджъяс, олӧмсӧ (сэк, кор Коми Республикаын лӧсялана органъяслӧн да организацияяслӧн эмӧсь лӧсялана тӧдмӧгъясыс);
3) тӧдмӧгъяс, кутшӧмъяс эскӧдӧны торъя (персонифицируйтӧм) учёт нуӧдан системаын гражданинӧс пасйӧмсӧ;
4) документ, кутшӧмӧс сетӧмаӧсь Коми Республикаын меставывса асвеськӧдлан органъяс, кутшӧм эскӧдӧ гражданинлӧн олан жыр серти уна патераа керкасӧ аварийнӧйӧн да разьны-косявны либӧ выльмӧдны коланаӧн шуӧм йылысь да (либӧ) олан жырсӧ, сы лыдын олан керка, овны позьтӧмӧн шуӧм йылысь помшуӧмлысь абутӧмлунсӧ, кутшӧмӧс примитӧма Жырсӧ олан жырйӧн, олан жырсӧ овны позьтӧмӧн, уна патераа керкасӧ аварийнӧйӧн да разьны-косявны либӧ выльмӧдны коланаӧн, сад керкасӧ олан керкаӧн да олан керкасӧ сад керкаӧн лыддьӧм йылысь положение серти, мый вынсьӧдӧма Россия Федерацияса Веськӧдлан котырлӧн 2006 во тӧвшӧр тӧлысь 28 лунся 47 №-а шуӧмӧн;
5) жырсӧ капитальнӧя дзоньтавны, выльмӧдны либӧ выль ног планируйтны коланаӧн лыддьӧм вылӧ подувъяс эрдӧдӧм йылысь ведомствокостса комиссиялӧн кывкӧртӧд сы могысь, медым лӧсьӧдны олан жырлысь вӧдитчигӧн воштӧм характеристикаяссӧ Положениеын индӧм корӧмъяс серти (эм кӧ) – гражданалы, кодъяслӧн эм капитальнӧя дзоньтавны колана олан жыр.
Сэк, кор шыӧдчысь аслас кӧсйӧм серти абу сетӧма тайӧ пунктын индӧм документъяссӧ, шӧрин заявление да тайӧ Пӧрадоклӧн да условиеяслӧн 5 пунктын индӧм документъяс сетан лун бӧрын мунысь  уджалан лунысь оз сёрджык корӧ найӧс ведомствокостса юӧрӧн йитчан пӧрадокын органъясысь да организацияясысь, кодъяс веськӧдлӧны индӧм документъясӧн (тӧдмӧгъясӧн). 
7. Материальнӧй отсӧгсӧ сетӧм могысь сетӧны тайӧ Пӧрадоклӧн да условиеяслӧн 5 да 6 пунктъясын индӧм документъяслысь подлинникъяссӧ, (сэк, кор тайӧ Пӧрадоклӧн да условиеяслӧн 6 пунктын индӧм документъяссӧ сетӧма шыӧдчысьлӧн кӧсйӧм серти).
Сэк, кор шыӧдчысь ачыс сетӧма  тайӧ Пӧрадоклӧн да условиеяслӧн 5 да 6 пунктъясын индӧм документъяссӧ (сэк, кор тайӧ Пӧрадоклӧн да условиеяслӧн 6 пунктын индӧм документъяссӧ сетӧма шыӧдчысьлӧн кӧсйӧм серти), шӧрин пасйӧ индӧм документъяссӧ шыӧдчысьӧн найӧс сетан лунӧ. Тайӧ Пӧрадоклӧн да условиеяслӧн 5 да 6 пунктъясын индӧм документъяслысь подлинникъяссӧ, кутшӧмъяс вылысь шӧринса специалист вӧчӧ копияяс (сэк, кор тайӧ Пӧрадоклӧн да условиеяслӧн 6 пунктын индӧм документъяссӧ сетӧма шыӧдчысьлӧн кӧсйӧм серти), бӧр сетӧны шыӧдчысьлы документъяс сетан лунӧ веськыда приём дырйи.
Шыӧдчысьлы документъяс сетан лунӧ веськыда приём дырйи сетӧны гижсьӧг документъяслысь лыддьӧгсӧ да найӧс примитан кадпассӧ индӧмӧн.
Сэк, кор материальнӧй отсӧг сетӧм вылӧ документъяссӧ ыстӧма пошта связь организация, корреспонденция вайысь мукӧд организация пыр, документъяслысь подлинникъяссӧ оз ыстыны, документ копияяслысь стӧчлунсӧ эскӧдӧны да заявление вылын кырымпаслысь збыльлунсӧ эскӧдӧны федеральнӧй оланпастэчасӧн урчитӧм пӧрадокын. Материальнӧй отсӧг сетӧм вылӧ документъяс сетан лунӧн лыддьыссьӧ кадпас, кутшӧмӧс индӧма пошта организацияса, корреспонденция вайысь мукӧд организацияса пошта штемпель вылын документъяс ыстан места серти.   Шӧринса уполномочитӧм специалист пасйӧ документъяссӧ шӧринӧ налӧн воан лунӧ шӧринлӧн делопроизводство правилӧяс серти.
Гижсьӧгсӧ документъяслысь лыддьӧгсӧ да найӧс примитан кадпассӧ индӧмӧн ыстӧны шыӧдчысьлы пошта пыр шӧринын документъяс пасъян лунсянь 3 уджалан лун чӧжӧн. 
8. Материальнӧй отсӧг да сылысь мындасӧ сетӧм йылысь (материальнӧй отсӧг сетӧмын ӧткажитӧм) помшуӧмсӧ примитӧ шӧрин:
1) тайӧ Пӧрадоклӧн да условиеяслӧн 5 да 6 пунктъясын индӧм документъяс сетан лунсянь 5 уджалан лун чӧжӧн (сэк, кор тайӧ Пӧрадоклӧн да условиеяслӧн 6 пунктын индӧм документъяссӧ шыӧдчысь сетӧма ас кӧсйӧм серти);
2) шӧринлӧн тайӧ Пӧрадоклӧн да условиеяслӧн 6 пунктын индӧм запрос вылӧ бӧръя вочакыв воан лунсянь 2 уджалан лун чӧжӧн (сэк, кор тайӧ Пӧрадоклӧн да условиеяслӧн 6 пунктын индӧм документъяссӧ (тӧдмӧгъяссӧ) шыӧдчысь абу сетӧма ас кӧсйӧм серти).
9. Материальнӧй отсӧг сетӧмын ӧткажитӧм йылысь помшуӧм примитан подувъясыс сыын, мый:
1) абуӧсь тайӧ Пӧрадоклӧн да условиеяслӧн 5 пунктын индӧм документъяс, кутшӧмъяс колӧны материальнӧй отсӧг сетӧм вылӧ;
2) гражданинлӧн абу материальнӧй отсӧг вылӧ инӧдыс;
3) абу збыль тӧдмӧгъяс сетӧм, кутшӧмъяс колӧны материальнӧй отсӧг сетӧм вылӧ;
4) оз лӧсяв тайӧ Пӧрадоклӧн да условиеяслӧн 3 пунктын индӧм условиеяслы.
10. Сэк, кор сетӧм документъясын эмӧсь ӧта-мӧдкӧд лӧсявтӧм тӧдмӧгъяс да (либӧ) документъяслӧн сюрӧсыс да (либӧ) найӧс оформитӧмыс оз лӧсявны оланпастэчаслӧн корӧмъяслы, шӧрин прӧверитӧ, лӧсялӧны-ӧ индӧм тӧдмӧгъясыс збыльлунлы, тайӧ Пӧрадоклӧн да условиеяслӧн 5 да 6 пунктъясын индӧм документъяс сетан лунсянь 5 уджалан лун чӧжӧн (сэк, кор тайӧ Пӧрадоклӧн да условиеяслӧн 6 пунктын индӧм документъяссӧ сетӧма шыӧдчысь ас кӧсйӧм серти) органъясӧ да организацияясӧ, кодъяслӧн эм колана юӧрыс, запросъяс ыстӧмӧн. Та дырйи материальнӧй отсӧгсӧ да сылысь мындасӧ сетӧм йылысь (материальнӧй отсӧг сетӧмын ӧткажитӧм йылысь) помшуӧм примитан кадколастыс, кутшӧмӧс индӧма тайӧ Пӧрадоклӧн да условиеяслӧн 8 пунктын, нюжӧдсьӧ шӧринса директорӧн либӧ сыӧн уполномочитӧм мортӧн кадколаст вылӧ, мыйта колӧ коран юӧрсӧ босьтӧм вылӧ, но 20 уджалан лунысь оз дырджык кежлӧ, мый йылысь юӧртӧны гражданинлы лӧсялана запрос ыстан лунсянь 3 уджалан лун чӧжӧн гижӧм уведомление ыстӧмӧн.
Юӧр подув вылын, кутшӧм эскӧдӧ, мый шыӧдчысьӧн сетӧм документъясыс абу збыльӧсь, шӧрин индӧм юӧр босьтан лунсянь вит уджалан лун чӧжӧн примитӧ материальнӧй отсӧгсӧ сетӧмын ӧткажитӧм йылысь помшуӧм.
Юӧр подув вылын, кутшӧм эскӧдӧ, мый шыӧдчысьӧн сетӧм документъясыс збыльӧсь, шӧрин индӧм юӧр босьтан лунсянь 5 уджалан лун чӧжӧн примитӧ материальнӧй отсӧгсӧ да сылысь мындасӧ сетӧм йылысь помшуӧм.
11. Шыӧдчысь вермӧ выль пӧв шыӧдчыны шӧринӧ материальнӧй отсӧгла материальнӧй отсӧг сетӧмын ӧткажитӧм йылысь помшуӧм примитӧм вылӧ тайӧ Пӧрадоклӧн да условиеяслӧн 9 пунктса 1 да 3 пунктувъясӧн урчитӧм подувъяссӧ бырӧдӧм бӧрын, но 2025 вося ӧшым тӧлысь 1 лунысь оз сёрджык.
12. Материальнӧй отсӧг да сылысь мындасӧ сетӧм (материальнӧй отсӧг сетӧмын ӧткажитӧм) йылысь помшуӧм примитан лунсянь 3 уджалан лун чӧжӧн шӧрин юӧртӧ гражданинлы примитӧм помшуӧм йылысь заявлениеын индӧм ногӧн, тайӧ пунктлӧн мӧдӧд абзацын индӧм случай кындзи. Сэк, кор примитӧма материальнӧй отсӧг сетӧмын ӧткажитӧм йылысь помшуӧмсӧ, гижӧны подувъяссӧ, кутшӧмъяс серти вӧлі примитӧма татшӧм помшуӧмсӧ.
Сэк, кор шыӧдчысь бӧрйӧма примитӧм помшуӧм йылысь юӧртанногсӧ шӧринӧ веськыда шыӧдчӧмӧн, тайӧ Пӧрадоклӧн да условиеяслӧн 8 пунктын индӧм кадколастъяс помасьӧм бӧрын шӧрин юӧртӧ шыӧдчысьлы примитӧм помшуӧм йылысь шӧринӧ сылӧн веськыда шыӧдчан лунӧ.
13. Шӧрин артмӧдӧ быд гражданин серти делӧ, кытчӧ пыртӧны заявление да документъяс (налысь копияяс), кутшӧмъяс колӧны материальнӧй отсӧг да сылысь мындасӧ сетӧм (материальнӧй отсӧг сетӧмын ӧткажитӧм) йылысь помшуӧм примитӧм могысь.
14. Гражданинлы материальнӧй отсӧгсӧ вуджӧдӧны сійӧс сетӧм йылысь помшуӧм примитан лунсянь 10 уджалан лун чӧжӧн финансово-кредитнӧй учреждениеын восьтӧм тшӧт вылӧ либӧ федеральнӧй пошта связь организация пыр. 
15. Материальнӧй отсӧгсӧ, кутшӧмӧс гражданин эз босьт кувсьӧм вӧсна, мукӧд йӧзлы оз мынтыссьы да оз наследуйтсьы
16. Материальнӧй отсӧг мынтӧмсӧ вайӧм да мӧдӧдӧм вылӧ рӧскодсӧ сьӧмӧн могмӧдӧны Коми Республикаса республиканскӧй сьӧмкудлӧн сьӧм тшӧт весьтӧ да сы мында, мыйта урчитӧма материальнӧй отсӧг мынтӧм вылӧ.».
